
ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ և 57-րդ կետերին համապատասխան՝ Հայաստանի Հանրապետության կառավարությունը որոշում է.
1. Թույլատրել Երևանի քաղաքապետին՝ 
[bookmark: _GoBack]1) «Երևանի բազմաբնակարան շենքերի վերելակների (տեղադրումով և սպասարկմամբ)» ձեռքբերման նպատակով Երևանի քաղաքապետարանի և «ՌԱՖԷԼԳՐԻԳ» փակ բաժնետիրական ընկերություն միջև 2020 թվականի հունիսի 16-ին կնքված ապրանքի մատակարարման N «ԵՔ-ԲՄԱՊՁԲ-20/15» ծածկագրով գնման պայմանագրում (այսուհետև՝ պայմանագիր) կատարել փոփոխությունները՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ և 4-րդ ենթակետերի պահանջները: 
2) պայմանագրում կատարել փոփոխություններ, սահմանելով, որ փաստացի տեղադրված և Հայաստանի Հանրապետության արտակարգ իրավիճակների նախարարության «Տեխնիկական անվտանգության ազգային կենտրոն» պետական ոչ առևտրային կազմակերպության կողմից տեխնիկական անվտանգության փորձաքննության արդյունքում դրական եզրակացություն ստացած վերելակներից յուրաքանչյուրի պայմանագրային արժեքի մինչև 35%-ի չափով կարող է կատարվել վճարում մատակարարին՝ անկախ բազմաբնակարան շենքերի հարկայնությունից:

	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը 

	
	2020թ. Երևանի բյուջեի ֆինանսական միջոցների հաշվին կազմակերպված՝ Երևանի բազմաբնակարան շենքերի 500 հատ վերելակների մատակարարման /տեղադրումով/ և սպասարկման գնման գործընթացի արդյունքում հաղթող է ճանաչվել «ՌԱՖԷԼԳՐԻԳ» ՓԲԸ-ն, որի հետ 16.06.2020թ. կնքվել է թիվ «ԵՔ-ԲՄԱՊՁԲ-20/15» պայմանագիրը:
Նշված պայմանագրի թիվ 1 հավելվածով՝ տեխնիկական բնութագիր-գնման ժամանակացույցով՝ ի թիվս այլ պահանջների, սահմանվել է նաև, որ նոր տեղադրվող վերելակների դռների բացվածքը պետք է լինի 800մմ՝ ելնելով սահմանափակ շարժունակություն ունեցող անձանց հարմարավետության սկզբունքից, ինչպես նաև սահմանվել է, որ վերելակների փոխարինումը պետք է իրականացվի սկսած առավելագույն հարկայնություն ունեցող շենքերից: Պայմանագրի կատարման ժամկետ է սահմանվել՝ 2020 թվականի հոկտեմբերի 31-ը ներառյալ:
Գնման ընթացակարգի տեխնիկական բնութագրերին կից՝ ըստ հասցեների տրամադրված գնման առարկայի համար սահմանվել են նաև հետևյալ չափորոշիչները՝ հարկայնությունը, հորանի չափը, դռների բացվածքը և կանգառների թիվը:
Ներկայումս, «ՌԱՖԷԼԳՐԻԳ» ՓԲԸ-ն (այսուհետև՝ Ընկերություն) արդեն իսկ սկսել է պայմանագրով սահմանված վերելակների մատակարարման /տեղադրումով/ և սպասարկման գործընթացը, սակայն նոր վերելակների տեղադրման պրոցեսում ի հայտ են եկել որոշակի խնդիրներ, որոնք էական ազդեցություն կարող են ունենալ պայմանագրի պատշաճ և ժամականին կատարման, ինչպես նաև ծրագրի ավարտի վրա:
Մասնավորապես.
1. 800մմ դռների բացվածքի մասով - Պայմանագրով փոխարինման ենթակա վերելակների ցանկում առկա են հասցեներ, որոնց վերելակների հորանների չափերը հնարավորություն չեն տալիս տեղադրելու և ապահովելու 800մմ դռների բացվածք, իսկ այդ հորաններում որևէ կոնստրուկցիայի փոփոխություն իրականացնելը կարող է վտանգել շենքի սեյսմակայունությունը և բնակիչների կյանքը: Նման փոփոխությունների արդյունքում նշված վերելակը չի կարող անցնել նաև ՀՀ ԱԻՆ «Տեխնիկական անվտանգության ազգային կենտրոն» ՊՈԱԿ-ի կողմից տեխնիկական անվտանգության փորձաքննություն և ստանալ դրական եզրակացություն:
Պայմանագրով սահմանված ապրանքատեսակի արտադրող՝ «Մոգիլեվլիֆտմաշ» ԲԲԸ-ի կողմից ստացած տեղեկատվության համաձայն՝ Պայմանագրով սահմանված մի շարք հասցեներում 800մմ դռների բացվածք հնարավոր չէ ապահովել, իսկ տիպային այլ շենքերի համար 700մմ և 800մմ դռների բացվածքը որևէ գնային փոփոխության չի հանգեցնում:   
1. Վերելակների փոխարինումը առավելագույն հարկայնություն ունեցող շենքերից սկսելու մասով – Պայմանագրով սահմանված պարտավորությունների կատարման փուլում առկա են դեպքեր, երբ որևէ չափաբաժնի առավելագույնից դեպի նվազեցում իրականացվող փոխարինման ենթակա շենքի հորանում ի հայտ են եկել օբեկտիվ խոչնդոտներ (երկրաշարժերի հետևանքով հորանների դեֆորմացում, բնականոն մաշվածությունը, շենքերի նստվածք և այլ հանգամանքներ, որոնց արդյունքում փոփոխվել են հորանների չափերը, ընդ որում՝ տարբեր հարկերում առկա են տարբեր չափերի հորաններ), որոնք լուծելու համար անհրաժեշտ է տևական ժամանակ, մինչդեռ Ընկերության կողմից այդ չափաբաժնով առավել նվազագույն հարկայնություն ունեցող շենքի վերելակի փոխարինումն արդեն իսկ ավարտվել է և Ընկերությունը արդեն իսկ ստացել է ՀՀ ԱԻՆ «Տեխնիկական անվտանգության ազգային կենտրոն» ՊՈԱԿ-ի կողմից տրված տեխնիկական անվտանգության փորձաքննության դրական եզրակացությունը, սակայն վերջինս չի կարող այն ներկայացնել ընդունման և Երևանի քաղաքապետարանը այն չի կարող ընդունել և հետևաբար նաև վճարել, քանի որ այն կհակասի Պայմանագրով սահմանված պահանջներին:

1. Պայմանագրով փոխարինման ենթակա վերելակների ցանկում առկա են շենքեր, որոնց տեխնիկական բնութագիր-գնման ժամանակացույցով սահմանված հարկայնությունը, հորանի չափը, դռների բացվածքը և կանգառների թիվը փաստացի չի համապատասխանում իրականությանը, ինչը հնարավորություն չի տալիս Ընկերությանը կատարելու տվյալ վերելակի ամբողջական փոխարինում` պայմանագրով սահմանված ժամկետում:
      Հորանի չափի խնդիր առկա է 132 շենքում, որտեղ չեն կարող տեղադրվել 800մմ դռների բացվածքով վերելակներ: Հարկայնության փոփոխման խնդիր առկա է 21 շենքում: Վերելակների կանգառների թվի փոփոխման խնդիր առաջացել է 38 շենքում:
      Նշված խնդիրների մի մասը՝ ի սկզբանե (օրինակ՝ բնակիչը ընդլայնել է բնակարանը հորանի հաշվին և բնակարանի մի մասը գտնվում է հորանի մեջ և այլն), հնարավոր չէր կանխատեսել, հաշվի առնելով, որ  Երևանի բազմաբնակարան շենքերի 500 հատ վերելակների մատակարարման /տեղադրումով/ և սպասարկման գնման գործընթացը ՀՀ-ում աննախադեպ է:   
ՀՀ կառավարության 04.05.2017 թ. N 526-Ն որոշմամբ հաստատված՝ «Գնումների գործընթացի կազմակերպման» կարգի.
3-րդ կետի համաձայն՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել նշված կարգով չնախատեսված նորմեր:
57-րդ կետի համաձայն՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը:   
Ելնելով վերոգրյալից և հաշվի առնելով, որ բարձրացված խնդիրները հնարավոր չէ լուծել գնումների մասին օրենսդրության շրջանակներում, ուստի անհրաժեշտություն է առաջացել դիմել ՀՀ կառավարությանը:

	2.
	Առաջարկվող կարգավորման բնույթը.

	
	     Խնդիրների լուծման նպատակով առաջարկվում է պայմանագրի N 1 հավելվածի 1-6-րդ չափաբաժիններում կատարել հետևյալ լրացումը և փոփոխությունները.
1. 4-րդ սյունակը «Դռների բացվածքը 800մմ նախատեսված սահմանափակ շարժունակությամբ անձանց համար» բառերից հետո լրացնել «, բացառությամբ այն շենքերի, որոնց հորանների չափը թույլ չի տալիս տեղադրել 800մմ բացվածքով դռներ» բառերով.
2. վերջին սյունակում «հոկտեմբերի 31-ը» բառերը փոխարինել «նոյեմբերի 15-ը» բառերով.
3.  գնման ընթացակարգի տեխնիկական բնութագրերին կից՝ ըստ հասցեների տրամադրված գնման առարկայի համար սահմանված չափորոշիչների «Հարկայնությունը /հարկ/», «Հորանի չափը /մմ/», «Դռների բացվածքը /մմ/» և «Կանգառների թիվը» սյունակներում կատարել փոփոխություններ՝ նոր չափագրման արդյունքներին համապատասխան:


	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Երևանի քաղաքապետարանի աշխատակազմի կողմից:

	4.
	Ակնկալվող արդյունքը

	
	Երևանի քաղաքապետարանին «Երևանի բազմաբնակարան շենքերի վերելակների (տեղադրումով և սպասարկմամբ)» ձեռքբերման նպատակով Երևանի քաղաքապետարանի և «ՌԱՖԷԼԳՐԻԳ» փակ բաժնետիրական ընկերության միջև 2020 թվականի հունիսի 15-ին կնքված ապրանքի մատակարարման N «ԵՔ-ԲՄԱՊՁԲ-20/15» ծածկագրով գնման պայմանագրում լրացում և փոփոխություններ կատարելու (չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ և 4-րդ ենթակետերի պահանջները) թույլտվություն տալու արդյունքում պատշաճ ավարտին կհասցվի ՀՀ-ում առաջին անգամ իրականացվող  բազմաբնակարան շենքերի 500 հատ վերելակների մատակարարման /տեղադրումով/ գնման գործընթացը և կապահովվի դրանց հետագա սպասարկումը:







	





ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

 «Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ
 «ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունման առնչությամբ այլ իրավական ակտեր ընդունել անհրաժեշտ չէ:
